
Kupu Mai te Ulu-o-Tokelau 
 

 E fiafia lahi au ke fakailoa atu te Peleni Takiala 

a Tokelau mo na Atiakega 2016 – 2020. Ko te 

lua tenei o Peleni Takiala a Tokelau mo na 

Atiakega, e fakamanino ai te taumafai malohi o 

Tokelau ke fakataunuku ona moemitiga ki ni 

“nofonofoga malolohi ma te malolo, ma ni 

avanoa taoga mo tagata uma”, ina tauhaga e fa 

(4) e lumanaki. 

 

I te tukufakatahi o ni onoonoga ma ni manatu fakaalia i ni fonotaga fakapitoa, ko te 

peleni taki tenei, na fatu e tagata Tokelau, mo tagata Tokelau, ke fakalelei ma 

fakamalohia atili i na kautu ienei e lima, ko te Pulepule Lelei, Atiakega o Tagata, 

Atiakega Lalahi, Taoga Tumau, ma te Huiga ki te Tau. Ko au e talitonu, e tika hopo ai ia 

mokomokoga o tagata ki ni nofonofoga tupu olaola ma ola fiafia i ni olaga lelei e 

fakaolaola ai te ola taumafai o tagata, te fakamalolohi ma hiki ake ai te tulaga o Tokelau 

i te atiakega o te lalolagi.  

 

E amanakia te hao, ma te tuku mai a tagata Tokelau, ke fakatele ai ki mua na atiakega i 

ho he itu, vena ma tana fakamalohi mai ke fakaaoga lelei na avanoa e maua. E 

amanakia foki na fehoahoaniga a tatou Paaga, ke au ia Tokelau ki ana moemitiga, ma 

kua valakaugia ai koe, ke galulue fakatahi ki tatou ke au ki na fakamoemoega e fia au ki 

ei. 

 

Ko au e talitonu, ko te galulue fakatahi ki te fakataunukuga o tenei peleni e mautinoa ai 

ni taunukuga lelei mo o tatou tagata.  

Ulu o Tokelau, Faipule Afega Gaualofa 

Oketopa 13, 2016  

Fakauigaga o na Mataituhi 
 

AWP Peleni Galue Fakatetauhaga  

CC Huiga o te Tau   

EEZ Hone Fagota  

FY Tauhaga Tupe  

GF Fono Fakamua 

GG Pulepule Lelei  

GI Fakalapotopotoga Pulepule  

HD Atiakega Tau Tagata  

ID Atiakega Galuega Lalahi  

M&E Onoonoga ma Fulifuliga 

PMU Iunite o Peleni ma Onoonoga 

SMT Kauhaga Pulepule Hinia  

SS Fakatumaugia  

TALO Ofiha Hokotaga o Tokelau i Apia  

TBC Ke toe fakamautinoa  

TNSP Peleni a Tokelau mo Atiakega Fakateatunuku  

TPS Kaufaigaluega Tautua a Tokelau   

TTF Teugatupe Fakaleoleo a Tokelau   

 

Lihi o na Hiata (Figures and Tables) 
 

HIATA  Itulau 

Hiata A: Tini Kautu ma na Taunukuga o te Peleni Fakaatunuku  4 

Hiata 3.1: Ko Na Hini Kautu Ma Na Taunukuga Ote TNSP 2016–2020 A Tokelau 10 

Hiata 4.1: Vaega Taua o te Peleni Takiala    13 

Hiata 7.1: Ko te Tamilohaga a te Peleni  17 

Fakatutuga o te Peleni Takifa 
 

E faitau vefea te tokiumeni 

E tolku ia vaega kautu o tenei peleni taki. 

 
1. Tokiumeni Kautu, e i ei ai: 

 Kikilaga ki mua, Taunukuga o na Atiakega fakatahi, Na fakataua e taki ai. 

 Na peleni Atiake e fetaui mo Tokelau 

 Akoakoga mai na peleni talu ai 

o Ke tutuha ma na nuku ma na mateke 

o Fakaaliga faigofie, ni taketi e nafatia, ke faigofie oi onoono ma fakamaumau 

o Ke fakatatau na fakatupega ma na peleni 

 He kikilaga ki mua ki te fakatinoga o te Atiake 

o Taimi pili mai/ Taimi feoloolo/ Taimi mataloa 

 Na auala e onoono ai te Atiake 

2. Fakamaumauga o na Taunukuga (Auivi) 

E onoono ai na mea na fai i he piliota 4 tauhaga o te peleni. E fakamatea ai foki, na mea nae fia 

pa ki ei te peleni tenei i te fakaikuga (2020), vena foki ma na taunukuga i loto tonu o te peleni 

tenei, vena ma te peleni pukupuku fakatatau ki na Taki kautu e 5 o te Peleni Taki a Tokelau ma 

na Atikega.  

3. Onoonoga ma te Lipotiga o na Taunukuga 

Ko te vaega tenei e fakamatea ai na iloa ma na fakamaumauga (fakailo) e fakaputuputu mo te 

manakomia o ni lipoti o te peleni. E aofia ai ni fakamatalaga, ma ni mafuaga o na itukaiga iloa e 

fakaputuputu, ma kilatou e ki latou tukufakatahia ienei fakamaumauga. 

 

Ko te faitau ki ienei tokiumeni taua e tolu, e tau maua ai he ata katoatoa o Atiakega a Tokelau, mo te 4 

tauhaga i mua. E lava te tokiumeni muamua ke maua ai he fakamainaga lelei i he kikilaga lautele ki 

Atiakega a Tokelau, ma e avanoa tenei tokiumeni mo te faitau a tagata lautele. Ko ietahi, hoā tokiumeni 

e 2 e hē lolomia, kae e maua i te website a Tokelau 

(http://www.tokelau.org.nz/Reports++Documents.html).  

Kotokotoga 
 

Ko te kikilaga ki he nofonofoga taoga, olatia, ma maua ai ni avanoa hatala mo tagata uma, e i loto o te 

Peleni Takiala a Tokelau mo na Atiakega 2010-2015. Ko ni lagona fakaalia i ni talanoaga i tua mai na kitea 

ai i he kikilaga lautele, te talafeagai pea o ienei moemitiga mo te taimi nei ma te lumanaki.  

 
I ni talatalanoaga agai ki na moemitiga na takua muamua, na matea ai e lava te loloto ma te lautele o na 

moemitiga ke aofia uma ai na fakamoemoega o Tokelau. Na avanoa foki na fenua mo ni manakoga 

fakaopoopo ki a latou peleni. Ko na kautu taua o te Peleni Takiala a Tokelau mote 2010 -2015 na 

fakatumau lava. I te fakatāua foki o na kikilaga kin a Huiga o te Tau, kua 5 ai kautu o Atiakega a Tokelau e 

fakamatala atu i te Hiata i lalo.  
 

HIATA A: Ko Na Kautu Taunukuga o Atiakega a Tokelau 

ATIAKE KIKILAGA MAMAO – TAUNUKUGA 2020 

TAUNUKUGA 1: 

Pulepule Lelei 

1 GG1 Ke fakamautu, fakalelei te pulepulega. 

2 
GG2 Fakamalohia, fakalelei, na tautuaga. Ke hololelei ne hihitemi, lelei te 

fakataunukuga o na tiute. 

TAUNUKUGA 2:  

Atiakega o Tagata 

3 HD1 Ke lelei ma aoga te fakatinoga o na tautuaga. 

4 
HD2 Ke lelei te fakataunukuga o na Akoakoga, Ola Malolo, ma te Ola fiafia 

o tagata. 

5 
HD3 He nofonofoga olatia. Fakavae i aua aganuku ke malohi te loto 

Atunuku, ma te Lotonuku. 

TAUNUKUGA 3: 

Atiakega Lalahi 

6 
ID1   Ke haogalemu, tonuga, taugofie femalagaakiga. E kikila lava e 

Tokelau. 

7 ID2 Ke tonuga ma katoatoa lelei aua fehokotakiga. 

8 
ID3 Ke lahi na aoga o na Atiake Lalahi mo he taimi mataloa. Ke paleni lelei 

te tauhiga o na mea faigaluega, ma te fakalelei o ni mea kua kikino. 

9 ID4   Ke lava na mafai e fakamalie na manukoga. 

10 ID5   Kua fakaaoga Ofiha fou o te TALO. 

11 ID6   Kua i ei na fauhaga mot e puipui mai na huiga ona ko te Tau. Ke lava 

http://www.tokelau.org.nz/

hauni i te hui o he nofoaga. 

TAUNUKUGA 4: 

Taoga Tumau 
12 SS1   Ke fakatumaugia te Tamaokaiga o Tokelau mo te Lumanaki. 

TAUNUKUGA 5: 

Huiga ki te Tau 

13 CC1 He nofonofoga taoga ma te tauhia lelei mo te Lumanaki. 

14 CC2 Ke atafaia fakafetaui na huiga i te Tau, ma ietahi mala. 

Kua fakamatala atu i te Hiata A, ko te peleni atiake tenei mo te 4 tauhaga i mua, e 5 ona kautu e 

fehokotaki lava ki na taunukuga e 14 mo he kikilaga mamao. Ko ni kautu pili mai, pe e i loto malie atu, 

kua manino foki. Kafai e tuku fakatahi ma na taunukuga, e mafai. Ke auhia ai na fakamoemoega nae 

kikila ki ei mo te 4 tauhaga. E fakamanino atili ma mea ienei i te Hiata 3.1 i te itulau e 10, ma loto o te 

fakamaumauga o na Taunukuga. E manakomia foki na fenua ma na Mataeke. Ke kaumai a latou AWP mo 

na tauhaga taki tahi.  

 

Ke fakalelei atili te tautukuga ma te lipotiga o na vaega a fakatino ai te peleni, e i ei na fakailo e 

fakamaina atili ai, i te Onoonoga ma te Lipotiga o na taunukuga ko na taketi na e fia auhia, kua toe heti 

ki he levolo e auhia gofie ai, i te maliliega o na fenua ma na mataeke.  

 

E kitea ma matea foki i te peleni, te manakoga ke tukufakatahi na peleni ma na fakatupega. E matea te 

mea tenei i na lipoti i te lumanaki, e kitea ai na tupe na fakafano, ma na taunukuga kua fakatino.  

 

Ko te peleni tenei e olo fakatahi ma he kikilaga lautele ki te auala ki mua i te 2030. Ko te 2016-2020 

Peleni Takiala a Tokelau mon a Atiakega, e kikila malohi ki na Atiakega Lalahi. E kitea ai te fauhia o ni 

atiakega lalahi, ma ni mafai ke fakalelei na felakuakiga. E aofia ai ni fofo taua me na femalagaakiga, na 

fehokotakiga ma te tauhiga o ni aheta lalahi. Ko te Peleni Takiala a Tokelau mo na Atiakega 2021 – 2025, 

a kikila lahi ki te fakamautūga o na Atiake Kua i ei, ke mafai ai na kaukaunaga a Tokelau ma na fenua 

takitahi ke fakamautū na lelei kua maua ke lelei atili ai na felakuakiga. Ko te Peleni Takiala a Tokelau mo 

na Atiakega 2026 – 2030, e kikila ai ki te lalahi atu o ni ana felakuakiga i ni auala e taoga, lelei, ma maua 

ai ni avanoa fou mo te fano ki mua. Ko te Pulepule Lelei, Atiakega o Tagata, ma na kautu o te Aganuku 

ma na huiga ki te Tau, e mamanu lava ki loto o ienei peleni atiake.  

Ko Tokelau he fenua Tutautahi Kua takutino ni ona 

moemitiga mo te lumanaki. Ko tokelau he fenua 

kua takutino mai ni ona hini kautu mo ona tagata 

 

 

 

 

 

1.0 Fakatomuaga 
 

Ko he kehekehega lahi na kitea i te Peleni Takiala a Tokelau mo na Atiakega 2010 – 2015, ko te taikole o 

he hokotaga i te va o Tokelau, ma na Nuku takitahi i na kautu. Nae i ei he mātauga, ko na mataeke a te 

malo, nae galulue vāvā mamao ma na fenua. Na fotu mai ai, ni mafaufauga veia, ko koutou, ma kimatou. 

 

Mo te Peleni Takiala a Tokelau 

2016 – 2020, ko Tokelau he fenua 

tutautahi kua takutino ni ona 

moemitiga mo te lumanaki. Ko 

Tokelau, he fenua kua takutino ni ona Hini Kautu e 5 mo ona tagata. Ko tagata Tokelau uma e amanaki ki 

ni olaga malolo, olatia, ma ni avanoa taoga mo ni olaga olatia. Mo tenei fakamoemoe, ko na fenua 

takitahi ma na mataeke kua fakamatea na mea uma ka ki latou faia ke mautinoa ai te taunuku o na Hini 

Kautu mo Tokelau.  

 

Ko he tahi lehona mai te 2010-2015 Peleni Taki a Tokelau, ko na taketi ma na mokomokoga, kua 

maomua i te fakatatau ki na mafai ma na malohi ke fai ai. Ko te peleni tenei na taumafai na ‘SMARTer’ 

fakailo ma na taketi. Ma te tahi mea, ko te fatuga o te Peleni Takiala a Tokelau mo na Atiakega 2010-

2015 na e taikole lele he hokotaga ma na fakatupega.  

 

Mo te peleni atiake tenei, ko na fakailo ma na taketi, na fatu ke maua mai ai he taki manino o na 

fuafuaga, fakatatau ki na fakataua e atiake ai. Kua fakafaigofie na fakailoa ma kua fakataikole ki te 45, kai 

e fakailoa 

manino ai, te agai ki mua o Tokelau, i te tuku, fakafeagai ki na Hini e fia taunuku ki ei. Kae, e he 

kavekehea ai na onoonoga loloto faka lotoifale e tatau ke fai e Tokelau ma na mataeke ke fakailoa kia 

teki latou e faia na fakaikuga ma onoono na fakatinoga.  

Ko te peleni foki tenei na fatu i he hokotaga tapapili ma te Mataeke o te Tupe, ke mautinoa ai te lava o 

ni lihohi mo na peleni a na nuku ma na mataeke.  

 

Ko he tahi galuega na e tāli tutuha e fai nei, ko te peleni a te lihohi tagata. E fehoahoani ai ki na vaega o 

te Nuku ma na Mataeke e lava o latou tagata galulue, kae maihe ai te talafeagai o na tino e galulue i na 

galuega. 

1.1 Moemitiga 
 

Ko Tokelau kua takutino e ia he olaga taoga lelei mo tagata uma, e ala i na taki kua uma te tuku tonu i te 

gahologa o tauhaga. Kua kitea i vaega kehekehe ote nofonofoga ni huiga lelei, kae koi i ei pea ni vaega e 

mafai ke fakalelei atili mo he olaga hili atu te lelei mo Tokelau. I te kua uma o ni fonotaga ke toe iloilo, 

fakatahi ma ni talanoaga fakapitoa, ko na kikilaga ki mua, na moemitiga o te Peleni Takiala a Tokelau mo 

na Atiakega 2010-2015 na fakatumau, auā e afiafi ai na fakamoemoega o Tokelau mo ona tagata mo te 

taimi nei, ma te lumanki. Ko na moemitiga o te Peleni Takiala a Tokelau mo na Atiakega 2016-2020 e 

venei: 

 
 

1.2 Ko Na Hini Kautu e 5 o te Peleni Atiake 
 
 

Ke tino mai ienei moemitiga, e kikila malohi ia Tokelau ki ni Hini Kautū e 5 – Pulepule Lelei, Atiakega o 

Tagata, Atiakega Lalahi, Taoga Tumau, ma Huiga ki te Tau, ma te fakamamafa, ke mafai ke fakatino ni 

galuega, ni galuega e hē gata e fehoahoani ke hikihiki te lelei o te olaga o Tokelau, kae e fakatupu ai foki 

tona talitonu kia te ia, ma tona makeke, ke fano ki mua te tulaga o Tokelau i atiakega a te lalolagi.  

Ni Nofonofoga Olatia, Ni Nofonofoga 
Galulue, Ni Avanoa Hatala Mo Tagata Uma



  

 

PELENI TAKIALA A TOKELAU MO ATIAKEGA TOKELAU (2016 – 2020) 9 

 
 

  

• Ko na taki taua o te Pulepule Lelei e veia ona matea i na fakatinoga 
lelei, ma na aga faka-Tokelau, e atafia pea ki loto o te fakagaoioiga o 
te malo, e kitea ai te olo fakatahi o na tautuaga, ke maua he olaga 
taoga lelei. 

• Ni Atiakega Lalahi e hapoti ma mafai ke maua ai e Tokelau he olaga 
taoga lelei.

• Atiakega o Tagata: Ko Tokelau ma ona tagata, e mafai ke maua ai 
he Kau Tautua lelei, e tautua lelei, ma fulifuli ai te nofonofoga ki he 
tulaga maualuga te olaga lelei. E galulue fakatahi, e atafia ona 
talitonuga ma fakamautu ai tona tagata Tokelau. 

• Taoga Tumau: Ke mautu ma lelei tona tamāokaiga

• Ke puipui e Tokelau tona Hikohikomaga Gali ma ke mautinoa e 
malohi tona tu atu ki Huiga o te Tau ma ni ietahi fakalavelave.

2.0 Ko na Fakataua 
 

Ko te Peleni Takiala a Tokelau mo na Atiakega 2016-2020 e taki ki he manatu, ko Tokelau e fakavae ki te 

Atua, he nofonofoga olatia, e fakataua tana aganuku. E fakamautu te manatu tenei i na fakataua ma na 

fakakautu ienei: 

3.0 HTini Kautu & Taunukuga o te Peleni Fakaatunuku 
 

HIATA 3.1: Ko Na Hini Kautu Ma Na Taunukuga Ote TNSP 2016–2020 A Tokelau 

ATIAKE TAIMI PILI MAI 
(2016 – 2017) 

TAIMI FEOLOOLO 
(2018 – 2019) 

TAIMI MATALOA 
(2020) 

TAUNUKUGA 
1: 

Pulepule 

Lelei 

1 
Ko na matafaioi pulepule e 
manino I ona tiute ma ona 
galuega patino 

1 
Ko na matafaioi pulepule e 
manino ma lelei te faiga o na 
tonu 

1 
GG1 Fakamakeke na 
matafaioi pulepule 

2 

 
E haofia te kikilaga o na vaega 
tau tupe  

2 
Ko na matafaioi pulepule kua 
hili atu te hako ma te lelei o 
na fakatinoga 

3 

E manino lelei na hokotaga I te 
va o na matafaioi pulepule ma 
te Taupulega, Malo Fakaauau, 
ma te Fono fakamua 

4 

Fakamanino atili te tulaga o na 
fakatinoga uma o na galuega a 
te malo ma o latou hao I na 
galuega fakatino 

3 

 

He kau faigaluega tautua e 
hokotakuau ma tutu fakatahi 
I na tautuaga ma ke hapoti e 
he kauhaga takitaki galuega e 
faifai mea fakatahi 

2 

GG2 Fakamakeke na 
hihitemi ma na taki e 
taupulepule ai te 
fakaholotonuga o te 
fakatinoga o na galuega 

 

5 
Ko na hokotaga tau ake 
fakamautu ini tuhituhiga 
manino  

4 
He kau faigaluega tautua e 
hokotaga lelei kina lala taua e 
galulue tafapili kilatou 

6 

Ke fakaauaupea te atiake o na 
iloa ma na mafai ke fakaputu, 
teu ma fakaaoga na 
fakamatalaga 

5 
E fakavave te tukumaiga o na 
fakamatalaga ke mafai ai ke 
lelei te faiga o na tonu 

TAUNUKUGA 
2:  

Atiakega o 

Tagata 

7 

Hikihiki ki luga te tulaga ei ei ai 
na peleni a na Nuku ma na 
mataeke (Ke katoa te 
fakatinoga) 

6 
Ke fifili fakatahi te 
kaufaigaluega tautua I te 
pulepule lelei 

3 

HD1 Kau faigaluega 
tautua e hako ma lelei te 
fakatinoga o na galuega 

 

7 

Ke atili ologatahi ma fetaui na 
fakailoga taua e patino ki ei 
na galuega a te Atunuku ma 
na Nuku 

8 

Fakaatili lelei na hihitemi 
onoonoga, iloiloga ma 
fakaholotonuga o te 
fakatinoga o na galuega (ma te 
mafai o te kaufaigaluega) 

8 
Hikihiki ki luga te auhia o na 
taketi o na Nuku ma na 
mataeke 

9 
Kua foliga mai ko he “fakaauau 
pea o na fakaleleiga” kua he 
faiga mahani 

9 

Agai ki mua te iloa ma te 
mafai o tagata faigaluega kae 
maihe kilatou e fetaui o latou 
hikili ki na manakoga o 
Tokelau 

10 Ko te peleni o tagata 10 
Kua foliga mai ko he 
“fakaauau pea o na 
fakaleleiga” kua he faiga 

mahani 

11 
Outcomes as per Education 
Plan achieved. 

11 
Ko na fua o na galuega ga ke 

veia ko na peleni akoga 

4 

HD2 Fakalelei atili na fua 

o na galuega I te ola 

malolo ma te akoga ma e 

vena foki te lelei 

tokafilemu o te 

nofonofoga I luga o na 

Nuku 

12 
Outcomes as per Health Plan 
achieved. 

12 
Ko na hiuga fou a te Ola 
Malolo kua fakapatino 

13 

Ko he fautuaga faka-teatanuku 
e atafia mai ai he Malo 
fokotahi ma te mafai ke 
fokotahi te leo e hui atu ai ia 
Tokelau 

13 
Ke fakamatea atili ko he 
Atunuku 

5 

HD3 Ko Tokelau ko he 
hohaiete e ola ma e 
fakavae ki tana aganuku, 
e tutu fakatahi ona 
tagata ma e atili matea ai 
ko he Atunuku ma 
fakatumau pea te 
fakamaoni o te tau 
tokatahi I na Nuku 
takitahi 
 

 

14 

Toe kikila ma fakataua te 
aganuku lautele o Tokelau I 
luga I na Nuku e tolu ma fatu 
he faiga ke fakatumau ai 

14 

Ko na Nuku ma te Malo e 
galulue fakatahi ma fakatau 
fehohoani ma atili 
fakamakeke ai te toe 
fakamautuga o na Nuku ma 
te fakaleleiga o te Olaga 

15 

Ko he Nuku e makeke ma lelei 
a na fakatinoga (Na 
fakalapotopotoga I luga o na 
Nuku) 

15 
Ko na Nuku e fakaolaola pea 
te aganuku e mautu ma e 
galulue fakatahi 

TAUNUKUGA 
3: 

Atiakega 

Lalahi 

16 
Ke fakaauau pea te fakatumau 
o na vaega tau ki te 

16 
Haogalemu ma fakatuatuagia 
te tautuaga o te pahehe ma 
na uta 

6 

ID1 Femalagakiga e 
haogalemu, 
fakatuatuagia ma tau ihe 
tau hako ma talafeagai 

 

17 

 

Kua fatu e te mataeke o 
Femalagaakiga na iloa ma te 
mafai ke taukave ai e ia te 
kikilaga ma te fakagaluluega o 
te Mataliki 

17 
Ko te tautuaga ona vaka ke 
kikila ma fakagalue e te malo 
o Tokelau 

18 
Kua fakatino te poloketi vaka 
ki gauta 

18 
Ke haogalemu ma faigofie te 
momoliga o te pahehe ma 
uta mai te vaka ki gauta 

19 
Iloilo ma toe fakatulaga hako 
te tau o na tautuaga o na vaka 

19 
He tautuaga vaka e fetaui te 
tau ma te tautuaga e maua e 
tagata 

20 
Ku fatu te fakamatalaga o na 
tau hako ma te vaega tupe 

20 
He tautuaga vakalele e 
haogalemu fakatuatuagia ma 
olatia mo Tokelau 

21 
Ke fakatuatuagia ma olatia na 
atiakega lalahi o na hokotakiga 

21 
He hokotaga telefoni taukave 
e faigofie te fakaaoga, e hako 
ta tau ma e fakatuatuagia 

7 

ID2 Hokotaga mautu ma 
lelei 

 

22 
Hikihiki ki luga te maua pea o 
te hokotakifa e tele vave ma 

23 
Kua fakatino te peleni o na 
atiake lalahi 

22 
Ko na atiake lalahi o na 
hokotakiga ke fakatuatuagia 
ma olatia 

24 
Ko te peleni o te kikilaga o na 
aheta kua totoka ma ei loto ai 
na aheta uma o Tokelau 

23 Kei ei he ata mautu lelei 8 

ID3 Ko na aheta o na 
atiakega lalahi ke auhia 
te mataloa o te 
fakaaogaga ma kafai e 
fetaui toe fakafou pe hui 
ma na tau o toe fakalelei 
ai kafai kua fakahetonu 

25 
Ko te kikilaga o na aheta kua I 
loto o te Paketi Fakaauau a 
Tokelau 

26 
Toe fakalahi te malohiaga e 
maua mai I te la 

24 
E talafeagai ma peleni na 
hapalai fuafua ki na 
manakoga  

9 

ID4 Ke lava na iloa ma na 
mafai I te mataeke o 
malohiaga ke tautali atu 
ai ki na manakoga 
talafeagai 

27 

Ki te mataeke ke toe iloilo na 
fakaopoopoga o na atiakega 
lalahi o te malohiaga 
fakaeletihe, ma toe 
fakaopoopo 

28 

Ko te fenua o te ofiha fou ma 
na peleni o te fakavae kua 
pahia ma kua maua te 
fakatupega 

25 

Kua kamata te peleniga o te 
fauga o te ofiha ma e fetaui 
ma te peleni fakatatia o te 
poloketi  

10 
ID5 Ko te ofiha TALO – ke 
taoga ma fetaui mo te 

29 Ke falite ma tapena 26 Ke falite ma tapena 11 

ID6 Na atiakega lalahi I 
luga o na Nuku e 
fakalelei ai te olaga, 
puipuiga mai te huiga o 
te tau ma te fakafetauiga 
ki na fakatatiaga o te 
haogalemu 

TAUNUKUGA 
4: 

Taoga Tumau 

30 

Kua hikihiki ki luga te fakaaoga 
hako o na vaega tupe maua 
ma na aheta a Tokelau. (Tupe 
mai te hone fagota ma te 
teuga tupe fakaleoleo)  

27 
Kua lahi na alagatupe maua 
ma kua fakataikole te 
fakamoemoe ki Niu Hila 

12 
SS1 Ke olatia pea te tama 
o kaiga o Tokelau I te 
lumanaki 

TAUNUKUGA 
5: 

Huiga ki te 

Tau 

31 

Kua i Tokelau te iloa & mafai 

ke fakatino ai ta latou Peleni   

Pulepulega o ni afainaga mai 

ni Mala tutupu 

28 

Hili atu te tali atu a Tokelau 

ki na vaega e ono afia ai te 

hikomaga (e i loto ai  he 

tuakoi malu)  
13 

CC1 He nofonofoga 

taoga ma te tauhia lelei 

mo te Lumanaki. 

29 

Kua fakaleleia atili e Tokelau 

tona iloa ke tali atu ki ni  

mala tutupu ma ni afiaga o 

ni mala tutupu   

32 
Fakatino e Tokelau tana 
Peleni mo Huiga O te Tau   

30 

Fai hao ia Tokelau ki na 

talanoaga a te itulagi ma te 

lalolagi   agai ki na afiaga o 

Huiga o te Tau 

14 

CC2 Ke atafaia fakafetaui 

na huiga i te Tau, ma 

ietahi mala. 33 

Ko fakanauga o Tokelau agai 

ki te matakupu Huiga o te 

Tau e manino fakateloaloa ki 

ana paaga i te itulagi & 

lalolagi  katoa 

4.0 Auala Atiake 
 

Ko te hiata 4.1 he auala e mafai ai e Tokelau oi onoono te tele a te Atiake i te 4 tauhaga o te peleni. Ko 

na Hini Kautu e auhia, ko he fakaaliga manino tena o te tautonu ki na Moemitiga o te Atunuku. 

HIATA 4.1: Ko Na Elemeni Kautu Ote Peleni Taki 

            

 

Ko te auala atiake mo te 4 tauhaga, e fakaali mai ai te Ata fuaefa e fia maua e Tokelau i te 4 tauhaga, 

2016-2020. E i loto ai na moemitiga fakatahi a Tokelau, ma na Hini Kautu e 5 o te Peleni taki a Tokelau. E 

i loto ai foki na fakataua e taki ai na galuega a te Kau Tautua a Tokelau, mo Tokelau ma na nuku takitahi. 

Kua fakamaonia ienei vaega taua e te Fono Fakamua, ko tona uiga, ko te Malo o Tokelau. 

 
I te matau o te Ata 4.1 ko na mataeke uma, ma na nuku e tatau ke fakamatea ni mea na fai, ni galuega 

na fakatino ke i ei ai ha latou hao ki na Taunukuga nae fia pa ki ei ia Tokelau. E i ei na peleni mamao 

(2020), peleni pili malie mai (2018-19), ma na peleni pili mai (2016-2017) mo na Taunukuga e fia pa ki ei 

ia Tokelau. Ko na mataeke taki tahi, mana nuku e i ei a latou AWPs e maua ai na mea na fai, na poloteki, 

ma na polokalame ke fakatino i na tauhaga uma, ma e galulue uma ke maua na taunukuga e fia pa ki ei. 

Taunukuga

Mea Na Maua

Galuega

Mea Na Fai Ai

Huiga, pe ni mea na tupu 

oua ko na mea na maua. 

Na kaukaunaga, mea na fai, 

maua na lihohi na maua mai. 

Na fakatinoga na fai ke maua 

mai ai. 

Fakatupega, Tagata ma 

ietahi lihohi. 

E kitea i tenei aitiake te laka ki mua o na galuega o na tauhaga muamua, vena ma te ati ki luga o na 

galuega ienei, ke maua ai na Hini Kautu ma na Taunukuga o te Peleni, ma agai atu ia Tokelau ki ana 

Moemitiga. Ko ietahi elemeni fatu o te peleni e auiliili i te vaega e fakafetaui ai na galuega a na nuku ma 

na mataeke, e fai hao uma ki na Hini ma na Taunukuga o te Peleni Taki. Ko na mea e fai ai na fakamaonia 

e te Fono Fakamua, ma i te taimi nei, e i ei te avanoa e toe kikila ai ki te fakahoaga o na tupe. 

 

I te taimi nei, ko na nuku ma na mataeke, hove kua kamata onoono te 4 tauhaga i mua, pe kua kamata 

fatufatu a latou peleni mo na tauhaga ma a latou fakatupega. 

 

5.0 Fakafetauiga 
 

Ko te fauhaga fou o na fakatupega, e fakamatea mai ai ni auala e lua – toe maua, fakamua.  

 

Ko te auala o na tupe toe maua, e fakahino ki te tau o na tautuaga fakatino, ka ko na tupe o te auala 

fakamua, e fakatatau ki na Atiakega Lalahi. Ona ko te i ei oni fita i fakatupega a Tokelau, ma i he 

taumafaiga ke fakalelei te katoa o ana poloteki, na poloteki atiake lalahi, ko na galuega ienei ka i lalo o te 

kikilaga a te Malo Fakaauau. E fakatupe pea na galuega e na fenua, kae e fakatino lava e kilatou na 

galuega. 

 

Mo te taufofoga o te kikila pito tahi, kua tuku fakatahi ai ni taki maualuga, ni fakatūtūga o ni fakatinoga, 

vena ma ni poloteki e laina fakatahi ma tutuha ma na Hini Kautu e 5 o te peleni taki vena ma na 

Taunukuga e 14 mo Tokelau e fia maua. Ko na mataeke ma na nuku e fakaputuputu uma na 

fakamatalaga ienei, ma fai ni lipoti ki ni mea e ono hē au ai ki na taunukuga. 

 

E veia ona takua i luga, e fakafetaui na peleni pukupuku, na peleni feoloolo, ma na peleni mataloa ma o 

latou taunukuga ke kitea te holoholo lelei, ma te tumau pea ki te peleni taki. 

 

E tuha ai ma te Auala Atiake, ni galuega ienei mo he tauhaga e fokotahi. Ko na galuega o te Tauhaga 2, 3, 

& 4, koi tau fatufatu mai. E peleni kimatou, ke fakaauau te atiakega o na nuku ma na mataeke ke peleni 

na fakatupega mo ni tauhaga e fia i mua. 

E tumau pea te malohi o te lagona o Tokelau. Ko ana atiakega ma ni fauhaga e maua ai, e taki lava ki na 

manakoga ma na fakamua a ona tagata, e lagolago ki ni polokalame mo ni atiakega tumau, taoga mo te 

lalolagi, vena ma ni fakatutūga lelei a ietahi fenua, e agai ki te fakaleleiga o te lalolagi ma ietahi fenua, ki 

na Hini e fia pa ki ei. Ona ko tena, ko Tokelau, kua fakatino hana galuega ke fakamaumau na Hini o na 

Atiakega ke mautu ma Taoga, Samoa Auala ki ni Taunukuga ma ietahi fauhaga a na fenua pili mai ki tana 

Peleni Takiala mo Tokelau ma na Atiakega 2016-2020, ma ni fakailo talafeagai, ma ni taketi kua 

fakalotoifale ke fetaui ma nofonofoga a Tokelau. 

 

6.0 Onoonoga o te Tele o te Peleni Takiala a Tokelau mo 
na Atiakega 

 

Ko te fakataunukuga o te Peleni Takiala a Tokelau mo na Atiakega 2016-2020, ko he galuega e fakahino 

tonu ki te Kau Faigaluega Fakamua a Tokelau, ko te lala e taki e ia te tautukuga pe ko te lipotiga o te tele 

o tona fakataunukuga ko te PMU. Ko te tautukuga ma te lipotiga o te Peleni Takiale a Tokelau mo na 

Atiakega 2016-2020 e fakatonutonu e na tokiumeni ienei: 

1. Fauhaga Mo Te Tautukuga Ma Te Lipotiga 

2. Polihi Tautuku Ma Onoonoga a Tokelau 2015 

6.1 Fauhaga Mo Te Tautukuga Ma Te Lipotiga 

 

Ko te fauhaga mo te Tautukuga ma te Lipotiga, na fatu ke fai ma tokiumeni galue e fatu ki luga o na Hini 

kautu e 5, o na fakamuamua. I te kavea ma fakailo pe ni taketi mo Tokelau, e mafai ai e Tokelau oi mātau 

tana fano, i te fakatuhatuha ki ana Hini ma ana taunukuga. E i ei pea i na vaega takitahi na fakailo o a 

latou taumafaiga, e mafai ai ke mātau a latou fakatinoga, e fehoahoani foki ki ni fakaikuga maualuga 

fakalotoifale.  

 

Ko te fauhaga mo te tautukuga ma te lipotiga e: 

 

 Fakamatea te kautu o te galuega ma na lihohi a Tokelau mo t e 2016-2020, kae ke fano ki 

mua te lelei o te olaga mo ona tagata ma auhia ai ana moemitiga. 

 Fakamatea na taketi ma na fakailo e heti ai na mokomokoga mo na vaega uma, ki te fua e 

fakaaoga ke fua ai te fano o te galuega mo Tokelau. 

 Ke fakailoa te ofiha kautu e tauhitonu ki te lipotiga o te tele a na fakailo. Ko na 

fakamatalaga ienei, e fakamaopopo mo ni lipoti o te tele ma te fano ki mua: 

 

Mo na fakamoemoega faka lotoifale, ke feahoahoani foki ki na vahega i a latou tautukuga ma a latou 

lipotiga, kua fatu ai e te PMU he “Tokiumeni Fakatatauga”, ke fakaaaoga fakatahi ma te fauhaga mo te 

tautukuga ma te lipotiga. E maua mai i tenei tokiumeni he fakamatalaga pukupuku pe he a na fakailo mo 

te atunuku ma na mea e fia fakaali ai.  

 

6.2 Polihi Tautuku Ma Onoonoga a Tokelau 

 

Ko te M&E Polihi 2015, ko he taki ki na aga mahani ma na faifaiga, ke fakamautinoa ai te maua pea i ni 

taimi tatau, ni iloa ma ni fakamaumauga e fai ai ni fakaikuga lelei. Ko te M&E Polihi e maua ai ni 

manakoga taikole ke tautuku e na vaega uma. Ko na vaega ienei Peleni Atiake, AWPs, Na lipoti o te fano 

a te Galuega, Na lipoti o na fakatupega a na vaega, ma na Ulu o na Matagaluega, ke fehoahoani ki te 

matauga o te fano a te galuega.  

 

6.3 Iloiloga o te Peleni Takiala A Tokelau 2016 – 2020 
 

Ke fakamautinoa te tumau pea o te fetaui ma te talafeagai o te Peleni Takiala a Tokelau mo na Atiakega, 

ki na huiga tupu pea ki te hikohikomaga o Tokelau, ko te peleni tenei e iloilo i tauhaga uma, ma te toe 

iloiloga e fai i te uma o te piliota o te peleni. Ko na iloa, na fakamatalaga uma mai tenei iloiloga, e fai ma 

fakavae o he Peleni Takiala a Tokelau ma na Atiakega i he tahi taimi, i loto lava o na Atiakega a Tokelau. 

                                                         

7.0 Fakaikuga 
 

Ko te hiata i lalo, e fakaataata atu ai na vaega kehekehe o te fakatamiloga o te peleni, e fakamoemoe ia 

Tokelau e fakamalohia i loto o na peleni fatu a te Kau Faigaluega Fakamua. 

HIATA 7.1: Fakatamiloga o te Peleni 

 

 

Ko te faka lua (2) tenei o te taumafai o Tokelau mo hana peleni atiake mo ni tauhaga e fia. Na matea ni 

lelei, kae e mautinoa te i ei o ni akoakoga na maua i te taumafaiga muamua. I te kua hoko te tamilohaga, 

na matea e Tokelau te taua o te hokotaga i te va o na fakatupega ma na peleni, kua tuku fakatahi ai na 

mea ienei e lua. Kua akoakogia foki ia Tokelau i te taua o te fakamautinoa, o te fetaui o na mea e fai, na 

poloteki, na polokalame ma na hini kautu. E taki ai ke mautu ma malama atili na fakailo ma na taketi, e 

maua ai ni lipoti malohi ma te taoga. E maua ai foki he iloa lelei, ke fakatatau na poloteki ma na galuega 

fai, ke maua na taunukuga e momoko ki ei. 

 

Na kitea foki e te peleni te felefele o Tokelau, e i ei ni pulega kehekehe faka malo, e tolu ono fenua, tutū 

takitahi, e maua ai ia Tokelau. Ko na Hini Kautu e lima e maua ai he kikilaga mautu mo na nuku uma, 

vena ma na mataeke. Ko te tauhi kina Taunukuga e 14 mo Tokelau e fakamautinoa ai te fakataunukugia 

pea, te fakataunuku lelei ma kavekehe ai te hē galulue fakatahi.  

 

Ko te kikilaga lautele o te peleni, ko na Atiakega Lalahi, ke fakamautinoa ai, e i ei ho tatou fakavae mau e 

fatu mai ai ni galuega lelei ma te katoatoa e agai ki ni Lelei mo te olaga, ni taunukuga lelei mo tagata o 

Tokelau. E hē takina kehe ai mai te afia o te lalolagi ina Huiga o te Tau, ma te tatau ke fitoi pea ke 

mautinoa ai, ni Pulepulega lelei, ma te fakatino pea o na tautuaga kautu. 

 

Peleniga

Fakatupega

FakatinoTautuku

Onoono

Ikuga 

Ko te peleni e taumafai foki ke kikila kina lukitau lalahi o te mamao kehe o Tokelau, te fakalalahi o na 

lukitau o te hikomaga tau tupe, vena ma na lukitau o na fakatinoga ma na mafai. Ui i na lukitau ienei, e 

loto malohi ia Tokelau ke tu ki luga, ko ia he koga i loto o te hikomaga, kae e he au ki ona fakamoemoega 

ia te ia lava. I te kavea ko he koga e o Niu Hila, e tatau ia Tokelau ke galulue fakatahi ma Niu Hila ke tupu 

ai tenei peleni. E i ei foki na hoa e taumafai ke atiake e tutuha a latou hini ma Tokelau. E fakahoa atu 

tenei peleni e Tokelau, ma e kalaga fakaaloato atu, ke galulue fakatahi i he faiga paaga, e aoga fakatahi 

mo ki tatou, ke fakamautino ai te au ki na taunukuga o te peleni.  

 

I te kavea ko he Tokiumeni na Auala, na Metotia, e tatau ia Tokelau ke tumau ki tona ofo atu ma tona 

tuku atu o ia ki na metotia ma na galuega e takua, kae ke mafai na taunukuga kikila mamao, na Hini 

Atiake a Tokelau, kae maihe na moemitiga o Tokelau e tumau i te ala taki. E i ei ni anavoa i na tauhaga 

takitahi, ke iloilo te peleni, ma fai ni huiga malie ki na Peleni Galuega o te tauhaga, kae ko na Hini ma na 

Taunukuga i te fakaikuga e tumau, ma e fauhia mai ai e Tokelau ni nofonofoga taoga ma te olatia, e ola 

galulue ma maua ai ni avanoa hatala mo tagata uma. 

 

 

 

 

 


	E faitau vefea te tokiumeni




